
					ఈ పుట అచ్చుదిద్దబడ్డది

     బ్రీతుంజేయఁగలేను, నీకొఱకుఁ దండ్రిం జంపఁగాజాల నా

     చేత న్రోకట నిన్ను మొత్త వెఱతుం జీకాకు నాభక్తియే

     రీతి న్నాకిఁక నిన్నుఁ జూడఁగలుగున్ శ్రీకాళహస్తీశ్వరా!8

మ. ఆలుంబిడ్డలు దలిదండ్రులు ధనంబంచు న్మహాబంధనం

     బేలా నామెడఁగట్టినాఁడవిఁక నిన్నేవేళఁ జింతింతు ని

     ర్మూలంబైన మనంబులోనఁ గడుదుర్మోహాబ్ధిలోఁ గ్రుంకి యీ

     సీలామాలపుఁజింత నెట్లుడిపెదో శ్రీకాళహస్తీశ్వరా!
9

శా. నిప్పై పాతకతూల శైలమడఁచు న్నీనామమున్మానవుల్

     తప్పన్ దవ్వులవిన్న నంతకభుజాదర్పోద్ధత క్లేశముల్

     తప్పుందారును ముక్తులౌదురని శాస్త్రంబుల్మహాపండితుల్

     చెప్పంగాఁ దమకింక శంకవలెనా శ్రీకాళహస్తీశ్వరా!
10

శా. వీడెంబబ్బినయప్పుడుం దమ నుతుల్విన్నప్పుడుం బొట్టలోఁ

     గూడున్నప్పుడు శ్రీవిలాసములుపైకొన్నప్పుడుం గాయకుల్

     పాడంగా వినునప్పుడున్ జెలగు దంభప్రాయవిశ్రాణన

     క్రీడాసక్తుల నేమి చెప్పవలెనో శ్రీకాళహస్తీశ్వరా!
11

మ. నినుసేవింపఁగ నాపదల్పొడమనీ, నిత్యోత్సవంబబ్బనీ

     జనమాత్రుండననీ, మహాత్ముఁడననీ, సంసార మోహంబు పై

		 ఈ పేజీలో చివరి మార్పు 28 నవంబరు 2021న 22:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

